
Frá minni hl. fjárhagsnefndar.

Frumvarp það, sem hér liggur fyrir og flutt er af hv. ríkisstjórn, felur í sér
breytingar á tollalöggjöfinni til samræmis við þær skuldbindingar, sem leiðir af
því, að ísland gerist aðili að EFTA hinn 1. marz n. k. Hér er því um takmarkaðar
breytingar að ræða, sem eru afleiðingar af aðild Íslands að EFTA.

Samkvæmt frumvarpinu eiga verndarlollar á vörum frá EFT A-löndum að lækka
strax um 30%. Sú lækkun aildir síðan óbreytt í 4 ár. oa á há að lækka jafnt árlega
næstu 6 árin, unz þeir falla alveg niður, þegar 10 ár eru liðin frá inngöngu íslands
í EFTA. Í frumvarpinu felst einnig nokkur lækkun á tollum af efnum og vélum til
iðnaðarins, sem þannig ætti að fá að nokkru bætta lækkun verndartolla. Það er þó
skoðun okkar undirritaðra, að sú tollalækkun sé á sumum sviðum hvergi nærri nóg
og hér dugi ekkert annað en fella alveg niður tolla af vélum og efnivörum til
iðnaðarins. Með slíkri niðurfellingu tolla nú þegar mætti búa iðnaðinn betur undir
aukna samkeppni, þegar verndartollarnir lækka að 4 árum liðnum. Við teljum það
eitt af höfuðskilyrðum þess, að iðnaðurinn fái staðizt þá auknu samkeppni, sem af
EFTA-aðild leiðir, að nú þegar verði hafizt handa og tíminn næstu 4 árin notaður
kappsamlega. Verði það ekki gert, getur orðið vá fyrir dyrum.

En jafnhliða því, að tollar yrðu felldir niður af vélum til iðnaðarins, verður
einnig að fella niður tolla af hliðstæðum tækjum til sjávarútvegs og landbúnaðar.
Frumvarpið gerir ráð fyrir tolli frá 4%-7% af þeim tækjum. Sú lækkun á tolli
frá því, sem áður var, nægir ekki til að vega upp á móti fyrirhugaðri 3% % hækkun
söluskattsins, og er því ljóst, að verð á vélum til sjávarútvegsins og landbúnaðarins
mun hækka frá því, sem nú er, sem nemur söluskattshækkuninni, verði tollur ekki
lækkaður meira en frumvarpið gerir ráð fyrir.

Það er mikið verk og krefst sérþekkingar á ýmsum sviðum að undirbúa til-
lögur um afnám tolla á hráefnum til iðnaðarins. A sérstöku þingskjali munum við
bera fram brtt. í þessu sambandi um að fela tollskrárnefnd ásamt fulltrúum iðnaðar-
og verzlunarsamtakanna að endurskoða tollskrána með það fyrir augum, að hráefna-
tollar verði niður felldir.

Frumvarp þetta, sem vera mun lengsta þskj., sem lagt hefur verið fram, kom
fyrir þingið í öndverðum desembermánuði, og var ætlunin að afgreiða það á örfáum
dögum, á mesta annatima þingsins fyrir jól. Þessu var strax mótmælt, og varð loks
samkomulag um frestun á umræðum fram í janúar. Virðist sú málsmeðferð ekki
hafa verið óþörf, því að allmiklar breytingar, margar til bóta, hafa verið gerðar á
frumvarpinu.

Fjárhagsnefndir beggja þingdeilda hafa unnið sameiginlega að athugun á frum-
varpinu, auk þess sem tollskrárnefnd hafði málið til meðferðar i þinghléinu.

Fjárhagsnefndarmenn hafa athugað þau fjölmörgu erindi og þær ábendingar,
sem borizt hafa, og bera hinar hartnær 200 breytingartillögur, sem samþykktar hafa
verið, órækt vitni um, að ekki var ástæðulaust að skoða þetta betur og ætla sér
meiri tíma en í upphafi var skammtaður.

Við munum á sérstöku þingskjali flytja nokkrar brtt. við þetta frumvarp.

Alþingi, 28. jan. 1970.

